
Greifswald, 14. Marts 1566.
Matthias Schwarte til Mogens Gyldenstjerne.
Han beder om at faa sine Leverancer til danske Krigsskibe i Greifswald betalt og om at faa udleveret en ham
tilhørende Tønde Lærred, der er strandet paa Møen.

Meine willige dienste zuuoran. Edler vnd gestrenger herr, ewer g. bescheidenn sich one zweiffel vnerinnerdt,
wie mir e. g. vorschiener zeit antzeigenn lassenn, das ich der koniglichen mayt. kriegsschieff, so alhie zum
Greiffs- wald ankohmen, notturfft, wo sie bedurfftigenn sein wurden, vorsorgenn vnd solchs mir gutlich
erlegt vnnd zalet werden solte, an welchem vorsprechenn vnd folge ich nicht zu zueiffelnn, darauff gerne so
viel muglich vnnd bey mir angesucht gewilferigt vnnd vorstrecket, dessenn summa sich auff hundertt thaler
vorlauffet, alß auß zugeschicktenn rechenschafft e. g. zuersehenn. Wan ich dann benotigt vnd mir itziger zeit
mitt entrichtung angenehmer wille betzeigt werden konte, bit ich dinstlich, e. g. gonstigen befurdernn
woltenn, daß mir die zalung bey meinem diener, welchenn s. 27ich derwegenn abgefertigt, zukohmen muge.
Worin ich hinwiderumb ferner gefelligenn sein konnen, wil ich mich vnbeschwert erzeigenn. Jch habe auch an
den erenuesten Pawel Wobesernn 1) vmb meine tonne linnewandt, so aus jrthumb geschieffet vnnd auff
Möhne gestrandet, geschrie- benn. Bit im gleichen, e. g. woltenn bey gedachtem hauptmann beschaffenn,
daß mir jegenn billich perchgelt daß linnenwandt folgenn oder dessenn billicher werdt erstatet werden muge.
Jch habe es vmb hundert vnd zwey vnnd funfftzig thaler einkeuffen mussen. Solchs in allem vleiß widerumb
zuuordienen bin jch willig. E. g. hirmit jn den schutz deß Almechtigen beuehlende. Datum Greiffswalt den
xiiij. martij anno lxvj.

E. g.
williger
Mathias Schwarte.

(Bagpaa: Spor af Seglet, Udskriften og Mogens Gyldenstjernes Paaskrift:)

Dem edlenn vnd gestrengenn hern Magnus Guldensternen, ritternn, ko. mayt. zue Dennemarcken
vorordenten stadthalternn vnd rathe, meinem gonstigen hern vnnd furderer.

Mattyes Suart.

